
■ (anr) Dacuort ha l’Uniun grischuna
da Solothun e contuorn envidau sias
commembras e ses commembers alla
usitada sera da famiglia ell’ustria
Traube a Biberist. Leu smeina numna-
damein 

Bettina Secchi-Fluor

DA RITA CATHOMAS-BEARTH

■ Dapi otg onns main jau ina gruppa
da diesch dunnas che ha possibilità
ad autras dunnas da raquintar lur
vita. Cun accumpagnament scientific
avain nus registrà sin cassettas quai che
dunnas han da dir ch’èn naschidas
avant la segunda
guerra mundiala.
Nossa motiva-
ziun: Da quai che
las dunnas pre-
stan, retegna
l’istorgia bler me-
mia pauc, perquai
ch’ellas s’expri-
man da rar publi-
camain davart lur
ovras.

Uschia han las
bleras dunnas, che
nus avain du-
mandà da partici-
par a noss project,
reagì l’emprim
cun pretender ch’ellas n’hajan gì ina
vita totalmain nuninteressanta per au-
tra glieud. Tge dunna ha bain l’im-
pressiun che la vita en chasa, en il ra-
vugl da la famiglia – e quai è stada la
domena principala da questa genera-
ziun – saja «d’interess istoric»? Quai
che las dunnas han la finala raquintà
cumprova ina chaussa: I nun èn las
grondas sensaziuns che movimentan il
mund, mabain ils pitschens eveni-
ments e las ovras apparentamain mo-
destas. 

Da rimnar las biografias per metter
en l’archiv chantunal sco funtauna per
la perscrutaziun istorica è stada nossa
finamira iniziala. Nus na vulevan sim-
plamain betg laschar ir a perder quai
che las dunnas che han vivì las grondas
midadas da quest tschientaner, sco
l’introducziun da la pilla, la tecnisa-
ziun dal tegnairchasa, il meglierament
da la scolaziun per la dunna han sentì
ed experimentà. Ellas che stuevan far

laschiva a maun, che n’han savens betg
dastgà studegiar, ch’avevan da laschar
la preferenza al frar u a l’um. Per na far
nossa lavur da registraziun dilettanti-
camain avain nus gì scolaziun ed ac-
cumpagnament scientific d’ina isto-
ricra e d’ina etnologa. Ils resultats da
questa lavur da registraziun èn stads

uschè impressiu-
nants che nus
avain decis d’ela-
vurar tschertas da
questas biografias
per la publica-
ziun. L’emprim
cudesch è cum-
parì ier. 

Gist uschè im-
pressiunanta sco
la lavur da regi-
straziun è dentant
stada per mai la
dinamica en nossa
gruppa da dun-
nas. A moda de-
mocratica, averta

e mintgatant er dira avain nus elavurà
communablamain mintga pass da
nossa lavur. Cler ch’i deva problems,
cler che singulas lavuravan fidadamain
ed autras main, cler ch’ins avaiva  dif-
ferentas opiniuns. 

Mintgatant eri forsa schizunt sten-
tus da stuair remagliar diesch giadas la
medema discussiun. Nus na cedevan
dentant betg, fin che nus avevan svi-
luppà in concept che tuttas pudevan
acceptar. Sviluppar vul dir empruvar
d’evitar fixaziuns, da considerar
mintga idea sco enritgament e crap
impurtant per meglierar il mosaic. Ma
per far quai dovri ina profunda stima
ina da l’autra. Appreziaziun è la finala
er stada nossa tenuta fundamentala
vers las dunnas intervestadas. Che
quella iradiescha e stgauda er la lectura
ed il lectur sun jau persvasa. Il cudesch
«Erzählenhören – Frauenleben in
Graubünden» pon ins cumprar en
mintga libraria. 

■ TRIBUNA

Ina profunda stima

Las cundiziuns sils differents secturs
dall’economia en nossa tiara e Cantun
ein el decuors dils davos onns semi-
dadas malamein. La carschenta dis-
occupaziun, igl augment dallas ex-
pensas socialas, la sminuaziun dallas
intradas fiscalas ed il carschament
dils deivets, caschunan a nies Cantun
ed a nossas vischnauncas gronds qui-
taus e fastedis. Mesiras impurtontas,
che pudessen promover la conjunctura
ed il svilup economic, daventan beinsa-
vens buca realisablas, muort las cundi-
ziuns restrictivas da nossas bancas; il
trend actual da spargnar davart il privat
e buca il davos era entras las activitads e
pretensiuns da gruppas extremas, che
mettan entras opposiziun e resistenza
biar’iniziativa e la realisaziun d’impur-
tonts projects en damonda.

Ina concentraziun dallas activitads e
purschida lucrativa dils centers, cum-
binadas cun ina sminuaziun dalla quali-
tad da viver en las regiuns periferas, sa-
vessen en vesta als simtoms actuals da-
ventar realitad. Per prevegnir ad in tal
futur, pretenda ei dallas regiuns urbanas
da sedustar ad uras e cun tutta per-
schuasiun pils giustificai interess locals.

Era la Surselva cun si’entira popula-
ziun ei ord quei motiv pretendida ed
astga buca star dalla vart cura ch’ei se-
tracta d’eleger ils responsabels en l’exe-
cutiva da nies Cantun. Cun la cumpart
da bien 1/5 dallas vischnauncas e dalla
surfatscha da nies Cantun, posseda la

Surselva ina dimensiun, che sto esser re-
presentada en la Regenza. Gest el temps
actual, nua che nossa regiun ei pli che
mai pretendida e nua che novas investi-
ziuns e restructuraziuns ein indispensa-
blas per segirar in fritgeivel avegnir, ei la
representanza el Cussegl guvernativ da
nies Cantun cun ina persuna, ch’enco-
nuscha regiun e pievel da grond’impur-
tonza.

Cun anteriur mistral ed actual presi-
dent dalla Corporaziun da vischnaun-
cas, Martin Cabalzar, posseda la Sur-
selva in candidat cun grond’experien-
tscha ed excellentas enconuschientschas
dallas premissas e fleivlezias da nossa re-
giun. Igl actual engaschament da Mar-
tin Cabalzar e siu operar sco mistral ed
anteriur president da vischnaunca ein
caparra e garant d’haver in representant
en la Regenza cun sensori per ils basegns
da pievel, vischnauncas e regiun.

Vulein nus habitonts dalla Surselva
era egl avegnir haver in agen represen-
tant en la Regenza da nies Cantun, lu
stuein nus sez s’engaschar persuenter e
separticipar senz’excepziun allas elec-
ziuns dils 14/15-3-1998.

Mo tgi che vota elegia sez siu repre-
sentant. Tut tgi che desista d’ina partici-
paziun, desista dalla pusseivladad d’atg-
na elecziun e sto secuntentar cun la de-
cisiun dils auters e quei pil proxim de-
cenni.

Sep Cathomas,
president communal, Breil

